
इसलिये चार गतियों में परिभ्रमण कर रहा है। आत्मा क्‍या है--यह जाने बिना, धर्मी नाम धारण 

करके भी देहादि की क्रिया को धर्म मानकर, मूढ़ जीव संसार में ही भटकता है । मैं तो अनंत ज्ञान- 

आननन्‍्दस्वरूप हूँ; देह से, इन्द्रियों से, राग से पार, ज्ञान से ही स्वसंवेद्य हूँ; अपने स्वसंवेदन के बिना 

अन्य किसी उपाय से ज्ञात हो--ऐसा आत्मा नहीं है। स्वयं अपने से ही अनुभव में आवे--ऐसा 

आत्मा है । ऐसा आत्मा आदरणीय है; उसी को अपना मानकर बहुमान करनेयोग्य है । देहादि अपने 

से भिन्न है, आत्मा उनरूप नहीं है । अज्ञानी, जड़ शरीर को ही देखता है और उसी को आत्मा मानता 

है, किंतु जड़ से भिन्न चैतन्यस्वरूप आत्मा को नहीं जानता;-- इसलिये वह बहिरात्मा है। श्रीगुरु, 

देहादि से भिन्न चिदानन्दस्वरूप बतलाते हैं; जो उस स्वरूप को समझे, उसे श्रीगुरु के प्रति बहुमान 

का यथार्थ भाव आता है कि अहो! श्रीगुरु ने मुझे परम अनुग्रहपूर्वक चिदानन्दस्वरूप आत्मा 

बतलाया। अपने को स्वसंवेदन हो, तभी ज्ञानी गुरु की यथार्थ पहिचान होती है और उनके प्रति 

सच्ची भक्ति आती है। मात्र शुभराग द्वारा भी चिदानन्दस्वरूप आत्मा समझ में नहीं आता; और 

अपने आत्मा को पहिचाने बिना सामनेवाले आत्मा की पहिचान भी नहीं होती । 

सम्यग्दृष्टि-- अन्तरात्मा अपने आत्मा को देहादि से भिन्न ऐसा जानता है कि मैं तो अनंतज्ञान 

और आनन्दशक्ति से भरपूर हूँ, अपने ज्ञानानन्दस्वरूप में मैं अचल हूँ, अपने ज्ञानानन्दस्वरूप से मैं 

कभी च्युत नहीं होता;--ऐसे ज्ञानानन्दस्वरूप की जो सम्यक्‌ श्रद्धा और ज्ञान हुए, उन्हें डिगाने के 

लिये अब जगत्‌ की कोई प्रतिकूलता समर्थ नहीं है । ज्ञानस्वरूप के आश्रय से जो सम्यकृश्रद्धा-ज्ञान 

हुए, वे अब आत्मा के ही आश्रय से अचल-स्थिर रहते हैं; किसी संयोग के कारण श्रद्धा-ज्ञान 

चलायमान नहीं होते। ऐसे स्वसंवेदन से आत्मा के वास्तविकस्वरूप की पहिचान करना, वह 

बहिरात्मपने से छूटने और अंतरात्मा-धर्मात्मा होने का उपाय है; और फिर आत्मा के 

चैतन्यस्वभाव में ही लीन होकर स्वयं परमात्मा बन जाते हैं । 

आत्मा चैतन्यस्वरूप है और यह शरीर तो जड़ है। आत्मा और शरीर एक स्थान में साथ 

रहने पर भी दोनों के अपने-अपने भाव पृथक्‌ हैं, इसलिये भावों से भिन्नता है। जिसप्रकार एक 

कसाई जैसा जीव और दूसरा सजजन--दोनों एक ही घर में साथ रहने पर भी दोनों के भाव भिन्न ही 

हैं; उसीप्रकार इस लोक में आत्मा और जड़ शरीरादि एक क्षेत्र में रहने पर भी दोनों के भाव 

बिलकुल भिन्न हैं | आत्मा अपने ज्ञान-आनन्दादि भावों में विद्यमान है और कर्म-शरीरादि तो अपने 

अजीव-जड़॒भावों में रहते हैं; दोनों की एकता कभी नहीं हुई है । ऐसी अत्यन्त भिन्नता होने पर भी, 

  मूढ़ आत्मा, जड़ से भिन्न अपने स्वरूप को नहीं जानता और देहादि ही मैं हँ--ऐसा मानकर 
मिथ्याभाव में प्रवर्तता है ।--वही संसार दुःख का कारण है। शुद्धज्षान और आनन्द के अतिरिक्त 

अन्य सब मेरे स्वरूप से बाह्य है--इसप्रकार अंतरात्मा अपने आत्मा का समस्त परभावों से भिन्न 

शुद्ध ज्ञानानन्‍दस्वरूप से अनुभव करता है | पर्याय में रागादि उपाधिभाव हैं, उन्हें जानता है, किंतु 

ऐसा नहीं मानता कि आत्मा उन रागादिस्वरूप अशुद्ध हो गया है । ज्ञानानन्‍्दस्वरूप आत्मा राग से 

भी पार है, उसे अन्तर्दृष्टि से देखता है--वह अंतरात्मा | 

अरे भाई ! तेरे आत्मा का यथार्थ स्वरूप क्या है--उसे एकबार जान तो सही ! यह मनुष्य 

देह तो स्मशान में जलकर भस्म हो जायेगी; शरीर तो जड़ परमाणु एकत्रित होने से बना है, वह 

आत्मा नहीं है। आत्मा तो अनादि-अनंत ज्ञानानन्दस्वरूप से अचल रहनेवाला है | पुण्य-पाप की 

क्षणिक वृत्तियाँ आयें और जायें, उतना आत्मा नहीं है; आत्मा तो देह से, राग से पार ज्ञानादि अनंत 

गुणस्वरूप है, उसके साथ एकता करके जहाँ उसके आनंद का स्वसंवेदन किया, वहाँ बाह्य पदार्थ 

अंशमात्र अपने भासित नहीं होते, और उनमें कहीं सुखबुद्धि नहीं रहती । चैतन्य का सुख, चैतन्य में 

ही है--उसका स्वाद जाना, वहाँ संयोग की भावना नहीं रहती । 

अज्ञानी को अंतरंग चैतन्यानन्द के स्वाद की खबर नहीं है, इसलिये वह बाह्य संयोग में सुख 

मानकर, उस संयोग की ही भावना भाता है और संयोग प्राप्त करके उनके उपभोग द्वारा सुख लेना 

चाहता है; किंतु जड़ संयोगों में से अनंत काल में भी सुख प्राप्त नहीं हो सकता; क्योंकि चैतन्य का 

सुख बाह्य में नहीं है । अज्ञानी जीव, बाह्य संयोग की ओर के राग-द्वेष, हर्ष-शोक का ही वेदन करता 

है किंतु संयोग से और राग से पार असंयोगी चैतन्यस्वभाव के अतीन्द्रिय आनन्द का वेदन उसे नहीं 

है। यहाँ पृज्यपादस्वामी आत्मा का स्वरूप बतलाते हैं कि हे जीव ! तेरा आत्मा, मनुष्यादि शरीररूप 

नहीं है; अनंत ज्ञान-आनन्द शक्तिस्वरूप तेरा आत्मा है, उसे तू अंतर में स्वसंवेदनपूर्वक जान । 

भ्रान्ति टली और भान हुआ तब..... 
जिसप्रकार अंधकार के कारण कोई पुरुष वृक्ष के दूँठ को या पत्थर के खम्भे को पुरुष 

मानकर उसे बुलाये, उससे प्रेम करे, उससे लड़े और लड़ते-लड़ते वह ऊपर गिरे तब ऐसा माने कि 

इसने मुझे दबा दिया। और कहे कि भाईसाहब, अब तो उठ |--इसप्रकार उसके साथ क्रान्ति से 

अनेक प्रकार की चेष्टाएँ करे; किंतु जहाँ प्रकाश हो, वहाँ दिखाई देता है कि अरे ! यह तो पुरुष नहीं 
किंतु पत्थर है-दूँठ है, मैंने भ्रान्तिपूर्वक व्यर्थ ही चेष्टा की ! उसी प्रकार अज्ञानी जीव, अज्ञानरूपी 
अंधकार के कारण अचेतन शरीरादि को ही आत्मा मानकर उसके साथ प्रीति करता था, बाह्य 

विषयों को अपना इष्ट-अनिष्टकारी मानकर उसके साथ राग-द्वेष करता था, और देह की क्रियाएं 

मेरी ही हैं-मैं ही खाता हूँ, मैं ही बोलता हूँ--ऐसा मानकर भ्रान्ति से अनेकप्रकार की चेष्टाऐं करता 
था; किंतु जहाँ ज्ञान प्रकाश हुआ और स्वसंवेदन द्वारा आत्मा को देह से अत्यन्त भिन्न जाना, वहाँ 

धर्मी जानता है कि अरे ! मैंने पूर्व अज्ञानदशा में भ्रम से देह को ही आत्मा मानकर व्यर्थ चेष्टाऐं कीं; 
किंतु अब भान हुआ कि यह शरीर तो मुझसे अत्यन्त भिन्न अचेतन है। जिसप्रकार लकड़ी का 

खम्भा मुझसे पृथक्‌ है, उसी प्रकार यह शरीर भी मुझसे भिन्न है। मैं तो अरूपी चैतन्यस्वरूपी 
स्वसंवेद्य हूँ; शरीर से मेरी जाति ही भिन्न है । 

शरीर रूपी, मैं अरूपी; शरीर जड़, मैं चेतन; 

शरीर संयोगी, मैं असंयोगी; शरीर विनाशी मैं अविनाशी; 

शरीर अंध, मैं सूझता; शरीर इन्द्रियग्राह्म, मैं अतीन्द्रिय स्वसंवेदनग्राह्य; 

शरीर मुझसे बाह्य-परतत्त्व, और मैं अंतरंग चैतन्यमूर्ति स्वतत्त्व । 

इसप्रकार शरीर की और मेरी अत्यन्त भिन्नता है। ऐसे अत्यन्त भिन्नपने के विवेक से जहाँ 
भेदज्ञान हुआ, वहाँ धर्मी को शरीर की चेष्टाओं के प्रति उदासीनता हो गई है, अर्थात्‌ शरीर की चेष्टा 
मेरी है-ऐसा अब किंचित्‌मात्र भासित नहीं होता। अज्ञानता में जड़ इन्द्रियों को अपना मानकर 

इन्द्रियों का दास-विषयों का गुलाम हो रहा था, और अब ज्ञानदशा में अपने को जड़ इन्द्रियों से 
भिन्न जाना है, इसलिये ज्ञानी इन्द्रियों का दास नहीं है किंतु उनसे उदास है और अतीन्द्रिय आत्मा 

का दास (उपासक) है इसप्रकार देहादि से अत्यन्त उपेक्षित होकर चिदानन्दस्वरूप की उपासना 

द्वारा उसे समाधि ( अर्थात्‌ सम्यग्दर्शन-ज्ञान-चारित्र) की प्राप्ति होती है । देहादि से भिन्न आत्मतत्त्व 

के चिन्तन बिना कभी समाधि होती ही नहीं । ( --समाधिशवक प्रवचन से 1 

धन्य वह पुत्र... और धन्य वह माता 

कुँवर कन्हैया जैसे आठ वर्ष के कोमल राजकुमार को आत्मा के भान सहित वैराग्य होने 

पर जब आनन्द में लीनता की भावना जागृत होती है, तब माता के पास जाकर दीक्षा के लिये आज्ञा 

माँगते हैं कि हे माता | अब मैं आत्मा के परम आनन्द की साधना के लिये जाता हूँ... हे माता ! अब 

मैं सुखी होने के लिये जाता हूँ... माता की आँखों से आँसुओं की धारा बहती है और पुत्र के रोम- 

रोम में वैराग्य की छाया छा गई है । वह कहता है कि अरे माता | जननी होने के नाते तुम मुझे सुखी 

करना चाहती हो, तो अब मैं मेरे अपने सुख की साधना के लिये जाता हूँ; तू मेरे सुख बाधक न हो, 

अनुमत हो | माँ ! मैं अपने आत्मानन्द की साधना के लिये जाता हूँ; उसमें तू दुःखी होकर विघ्न न 

डाल | हे जननी ! मुझे आज्ञा दे, मैं आत्मा के आनन्द में लीन होने जा रहा हूँ। 

माता भी धर्मात्मा है; वह पुत्र से कहती है कि बेटा! मैं तेरे सुख के पंथ में विघ्न नहीं 

डालूँगी; तेरे सुख का जो पंथ है, वही हमारा पंथ है । माता की आँखों से आँसू की धारा बहती जाती 

है और वैराग्यपूर्वक कहती है कि हे पुत्र ! तू आत्मा के परम आनन्द में लीन होने के लिये जाता है, 

तो मैं तेरे सुख के पंथ में बाधक नहीं बनूँगी... मैं तुझे नहीं रोकूँगी... तू मुनि होकर आत्मा के परम 

आनन्द की साधना के लिये तैयार हुआ है, उसे मेरा अनुमोदन है । बेटा | तू आत्मा के निर्विकल्प 

आनन्दरस का पान कर ! हमें भी वही करने योग्य है ।--इसप्रकार माता, पुत्र को आज्ञा देती है । 

अहा ! आठ वर्ष का कुँवर जब वैराग्यपूर्वक इसप्रकार माता से आज्ञा माँगता होगा और माता 

  

  

  

    

  

  

  

  

  

      जब उसे वैराग्यपूर्वक सुख पंथ में विचरने की आज्ञा देती होगी, वह अपूर्व प्रसंग कैसा होगा ! ! 

फिर वह छोटा-सा राजकुमार दीक्षा लेकर, मुनि होकर, एक हाथ में छोटा-सा 
  

    कमंडल और दूसरे में पींछी लेकर निकलता होगा, उस समय तो ऐसा लगता होगा मानों छोटे - 

से सिद्ध भगवान ऊपर से उतरे हों | वैराग्य का अद्भुत दृश्य ! आनन्द में लीनता ! वाह रे वाह ! 

धन्य वह दशा ! 

और फिर जब दो-तीन दिन में आहार के लिये निकलते होंगे, आनन्द में झूलते हुए धीरे- 

  

 



: BY: आत्मधर्म : १६३ 

धीरे चलते होंगे और आहार के लिये नन्‍हें-नन्हें हाथों की अंजलि जोड़कर खड़े रहते होंगे, वह 

दृश्य कैसा होगा ! | 

फिर वे आठ वर्ष के मुनिराज अपने अंतः तत्त्व-कारणपरमात्मा के बल द्वारा आत्मध्यान में 

लीन होकर केवलज्ञान प्रगट करते हैं और सिद्ध हो जाते हैं ।--ऐसी आत्मा की शक्ति है। आज भी 

विदेहक्षेत्र में श्री सीमंधरादि भगवान के निकट आठ-आठ वर्ष के राजकुमारों की दीक्षा के ऐसे 

प्रसंग बनते हैं । [--प्रवचन से ] 

we 
मुंबई शहर में दसलक्षणी पर्व का उत्सव 

मुंबई में दि० जैन मुमुश्षु मंडल के द्वारा भव्य नव निर्मित दि० जैन मन्दिर मुम्बादेवी रोड 

(नं० १७३-७५०) के ऊपर है जो चार लाख की लागत से तैयार हुआ है, मन्दिरजी में श्री 

सीमन्धरादि जिनेन्द्रों की बड़ी-बड़ी जिन प्रतिमा विराजमान हैं, इस साल महा मनोज्ञ जिनेन्द्र 

भगवंतों को मंगलमय छाया में प्रथम बार ही दस लक्षण धर्म पर्व का उत्सव होने से मुंबई के 

भक्तजनों में बहुत उत्साह था। भाद्र० सुद ५ से शुरु करके वदी १ तक बड़े हर्ष उत्साह और ठाठ 

बाट से यह उत्सव मनाया था। व्याख्यान के लिये राजकोट से भाईश्री लालचंदभाई को खास 

आमंत्रित करके बुलाया था जो अच्छे मनोज्ञ वक्ता हैं | 

पूजा विधान में--दसलक्षण, सोलहकारण, पंचमेरु आदि के नये-नये मंडल बनाकर 

हमेशा-जिनमंदिर में समूह अभिषेक और पूजन विधि हुआ करती थी। बाद शास्त्र सभा रात्रि को 

भी हमेशा व्याख्यान का प्रोग्राम था, नव तत्त्व संबंधी बालकों द्वारा निबंध स्पर्धा की योजना थी । 

भाद्र० बदी १ श्री जिनेन्द्र देव की भव्य रथयात्रा का विशाल जुलूस निकला था, भजन गान नृत्यादि 

अनेक विविधता सह अति उत्साह से पूर्ण यह रथयात्रा देख-देखकर मुंबई में लोग भारी प्रभावित 

हुए थे। 
गुलालवाड़ी- भूलेश्वर के दि० मंदिर की ओर से भी इस रथयात्रा में अच्छा सहकार मिला 

  था, विशाल और लंबी यात्रा रूप लम्बा जुलूस था, भगवान के रथ हाथों हाथ खींचने में बड़े-बड़े 

गृहस्थ लोग भी अपने को धन्य समझकर परस्पर प्रेम उत्साह प्रगट कर रहे थे। 

शास्त्र स्वाध्याय का प्रचार बढ़े, इस हेतु से शास्त्र बढ़ाने के लिये ५००० रुपयों का फंड 

हुआ। 

सुगंध दशमी का दिन विशेष हर्षपूर्वक मनाया था--इस मंडल के सब भाई-बहिन 

एकत्रित होकर बाजे के साथ मुंबई के पाँचों दि० जैन मंदिर में दर्शनार्थ गये थे, पूर्णिमा के दिन 

चौपाटी पर शेठ श्री माणेकचंदजी के कांच के मंदिर में खास आमंत्रण से भक्ति का प्रोग्राम रखा था 

प्रत्येक कार्यक्रम उत्तम व्यवस्थामय थे । 

इस जिन मंदिर में विराजमान श्री सीमंधरादि भगवंतों की परम पावन सौम्यमुद्रा-अतिशय 

उपशान्त और भाववाही है ''जिनप्रतिमा जिन सारखी '' वे दिव्य भव्य जिन मुद्रा दर्शक को अपनी 

ओर आकर्षित करती है, इसलिये इस मंडल के सम्यों के उपरांत-मुंबई के जैन जैनेतर जनता- 

हजारों की बड़ी संख्या में आ आकर भगवान के दर्शन का लाभ लिया करते हैं और इस पर्व में 

श्वेताम्बर भाइयों ने भी दर्शन करने में बहुत प्रेमपूर्वक भाग लिया । 

इसप्रकार पूज्य कानजी स्वामी के सदुपदेश से नवनिर्मित विशाल जिन मंदिर महान धर्म 

प्रभावना का और उत्साह का कारण बना, इन सबके लिये मुंबई नगरी के मुमुक्षुओं और मुमुभ्षु 

मंडल के प्रमुख श्री मणिलाल जेठालाल शेठ धन्यवाद के पात्र हैं । 

गोंडल शहर ( सौराष्ट्र ) में जिनमंदिर का शिलान्यास 
सत्पुरुष श्री कानजी स्वामी के सातिशय महान धर्म प्रभाव से आज तक अनेक जिनमंदिर 

हुए और अब भी अनेक स्थल पर बंधते हैं | गोंडल में आसोज सुदी दसमी के दिन श्री दि० जैन 

मंदिर के शिलान्यास की विधि बड़े समारोह ठाट-बाट सहित रथयात्रादि के बड़े जुलूस सहित 

अपूर्व उत्सव मनाया गया; इस समय राजकोट से श्री चन्द्रप्रभु भगवान की प्रतिमाजी को पधराया 

था। पूजन विधि सब मिलकर होने के बाद बड़ी सभा समूह के बीच में शेठ बेचरलाल कालीदास 

(राजकोट) ने जिनमंदिर का शिलान्यास किया और ५००१) जिनमंदिर को दान में दिया, बाद शेष्ठ 

श्री बच्छशज गुलाबचन्द (सोनगढ़) ने ७००१) दिये अन्य मुमुश्षु भाईयों ने भी बड़े उत्साह से 

करीब दस हजार दान में दिया | मंदिर बड़ा मनोज्ञ होनेवाला है--इस शहर में विशेषता यह है कि 

    खेती करनेवाले पाटिले कृषिकार भाई के १० घर हैं जो बड़ी भक्ति से १० साल पूर्व पक्के दि० जैन 

बनचुके हैं और समझदार हैं | दूसरी विशेषता यह हुई कि जिन मंदिर के शिलान्यास प्रसंग पर बड़ी 

संख्या में राजकोट, सोनगढ़, पोरबंदर, मोरबी, बांकानेर आदि मुख्य स्थलों से मुमुश्षु भाई-बहिनें 

आकर उत्साहपूर्वक भाग लिया, गोंडल शहर में इस मंगलकार्य को शुरु करने के लिये वहाँ के 

मुमुक्षुओं को धन्यवाद | 

  

    

TEAM MA REAR AAAI RACHA 

दूसरे का दुःख मिटाने का 'दुःख!' 
सर्वज्ञ भगवान कहते हैं कि... अरे जीव ! तू शांत हो.. थैर्य रख... ! दूसरे का किंचित्‌ दुःख 

देखकर एकाकाररूप से तुझे ऐसा लगता है कि मैं उसका दुःख दूर कर दूँ; किन्तु हे भाई ! सम्पूर्ण 

जगत के सर्व जीवों के दुःख क्‍या हम नहीं देखते ! जगत के जीवों का दुःख देखते हुए भी हमें ऐसी 

रागवृत्ति नहीं उठती कि “मैं इसका दुःख दूर कर दूँ।' पर के दुःख का ज्ञान तो है, किन्तु रागबुद्धि 

नहीं होती; इसलिये (हमारा उदाहरण लेकर ) हे जीव ! तू समझ कि आत्मा का स्वभाव तो ज्ञान ही 

है; राग हो, वह आत्मा का स्वभाव नहीं है; पर को दुःखी देखकर राग हो, या राग के कारण जीव, 

पर का दुःख दूर कर सके--ऐसा वस्तुस्वरूप नहीं है । ऐसा वस्तुस्वरूप जानने पर भी ज्ञानी को भी 

जो करुणा की शुभवृत्ति उठती है, वह अपनी अस्थिरता के कारण उठती है। रे रे ! यह अज्ञानी 

जीव अपने आनन्द निधान को भूलकर संसाररूपी दुःख सागर में डूब रहे हैं; वे अपने आनन्द 

निधान को पहिचानें, तभी उनका दुःख दूर हो;--ऐसी अनुकम्पा ज्ञानी को भी राग के समय आती 

है; किन्तु उस अनुकम्पा के कारण 'मैं पर का दुःख मिटा दूँ' ऐसा वे नहीं मानते; क्योंकि वे जानते हैं 

कि--जगत के जीवों को जो दु:ख है, वह किन्हीं संयोगों के कारण नहीं है, किन्तु वे जीव स्वयं 

अपने आनन्दस्वभाव को भूले हैं, इसीलिये दुःखी हैं और वे स्वयं अपने आनन्दस्वरूप को 
पहिचानकर उसमें एकाग्र हों तो उनका दुःख दूर हो सकता है । उसके बदले दूसरा जीव माने कि 

*में उनका दुःख दूर कर दूं'--अथवा संयोग अनुकूल मिल जायें तो वह सुखी होंगे तो वह जीव 

दूसरे का दुःख तो नहीं मिटा सकता किन्तु उस मिथ्या अभिप्राय के कारण वह जीव स्वयं दुःखी 

होता है। [पंचास्तिकाय गाथा १३७ के प्रवचन से ] 

नया प्रकाशन 

मोक्षशास्त्र ( तत्त्वार्थसृत्रजी ) दूसरी आवृत्ति 
छपकर तैयार हो गया है । तत्त्वज्ञान के जिज्ञासुओं द्वारा उसकी बहुत समय से जोरों   

से माँग है, जिसमें सर्वज्ञ वीतराग कथित तत्त्वार्थों का और सम्यग्दर्शन आदि का निरूपण 

  सुगम और स्पष्ट शैली से किया गया है, सम्यक्‌ अनेकान्तपूर्वक नयार्थ भी दिये हैं और 

जिज्ञासुओं के समझने के लिये विस्तृत प्रश्नोत्तर भी नय-प्रमाण द्वारा-सुसंगत शास्त्राधार 
  

सहित दिये गये हैं, अच्छी तरह संशोधित और कुछ प्रकरण में प्रयोजनभूत विवेचन 

  बढ़ाया भी है। शास्त्र महत्वपूर्ण होने से तत्त्वप्रेमियों को यह ग्रन्थ अवश्य पढ़ने योग्य है, 
  

पत्र सं० ९००, मूल्य लागत मात्र, ५), पोस्टेज आदि अलग। पचास ग्रन्थ मंगानेवाले को 

दस टका कमीशन; सौ पुस्तक में बीस टका कमीशन और १० पुस्तक से कम मंगाने पर 

कमीशन नहीं देंगे । 

मंगानेवालों की संख्या बहुत होने से आगे से ग्राहक होनेवालों को प्रथम मिलेगा। 

ओर्डर शीघ्र भेज दीजियेगा | सुभीते के लिये मदनगंज से भी पुस्तक भेजी जावेगी | 

पता--श्री दि० जैन स्वाध्याय मंदिर टूस्ट 

सोनगढ़ ( सौराष्ट्र ) 

परमपूज्य श्री कानजी स्वामी के आध्यात्मिक वचनों का अपूर्व 

लाभ लेने के लिये निम्नोक्त पुस्तकों का-- 

अवश्य स्वाध्याय करें 
मूल में भूल ll) मोक्षशास्त्र बड़ी टीका सजिल्द_ & IF) 
श्री मुक्तिमार्ग I=) Were RIK 
श्री अनुभवप्रकाश ॥) 6 द्वादशानुप्रेक्षा (स्वामि कार्तिकेयानुप्रेक्षा) २) 
श्री पंचमेरु आदि पूजासंग्रह ।॥।). जैनतीर्थपूजा पाठ संग्रह 
समयसार प्रवचन भाग २ 4 I) कपड़े की जिल्‍्द 8 iF) 
समयसार प्रवचन भाग ३ ४॥)  भेदविज्ञानसार २) 
प्रवचनसार ५) अध्यात्मपाठ्संग्रह ५) 
अष्टपाहुड़ ३). समयसार पद्मानुवाद |) 
चिद्विलास १०). निमित्तनैमित्तिकसंबंध क्या है ? =) 
आत्मावलोकन १) €ृ़स्तोत्रत्रयी ॥) 
मोक्षमार्ग-प्रकाशक की किरणें प्र». १०). लघु जैन सिद्धांत प्रवेशिका =) 

द्वितीय भाग २) *आत्मधर्म मासिक लवाजम- ३) 
जैन सिद्धांत प्रश्नोत्तरमाला प्र० ॥-) आत्मधर्म फाइलें १-२-३-५- 

द्वितीय भाग IK) ६-७-८-१० वर्ष 3111) 
जैन बालपोथी |). शासन प्रभाव =) 
ज्ञानस्वभाव ज्ञेयस्वभाव २॥) 

हिन्दी आत्मधर्म की फाइलें 
वर्ष १, २, ३, ५, ६, ७, ८, १० यह आठ फाइलें एक साथ लेने 
वालों को ३०-०-० के बदले २०-०- ० में दी जायेंगी । मिलने का पता-- 

श्री जैन स्वाध्याय मन्दिर ट्रस्ट 
[डाकव्यय अतिरिक्त] सोनगढ़ (सौराष्ट्र )             

  

मुद्रक--नेमीचन्द बाकलीवाल, कमल प्रिन्टर्स, मदनगंज ( किशनगढ़ ) 

प्रकाशक-- श्री जैन स्वाध्याय मंदिर टूस्ट के लिये--नेमीचन्द बाकलीवाल।

